                                              ՀԻՄՆԱՎՈՐՈՒՄ

«Հայաստանի Հանրապետության կառավարության 2008թվականի հուլիսի 10-ի N748-Ն որոշման մեջ լրացում կատարելու մասին»  և «Հայաստանի Հանրապետության կառավարության 2004 թվականի մարտի 4-ի N318-Ն որոշման մեջ փոփոխություն կատարելու մասին»  Հայաստանի Հանրապետության կառավարության որոշումների   նախագծերի վերաբերյալ

----------------------------------------------------------------
Տարեց տարի աճում է առողջության պատճառով չզորակոչվող կամ տարկետում ստացող զորակոչիկների թիվը, որի պատճառով անհրաժեշտություն է առաջացել  պատանիների առողջության գնահատումն ու անհրաժեշտության դեպքում բուժումն  իրականացնել 14 տարեկանից սկսած, դրանով իսկ նախապատրաստելով և հիմք ստեղծելով նախազորակոչային և զորակոչային տարիքում նրանց առողջական վիճակի գնահատման, բժշկական փորձաքննության անցկացման, բժշկական օգնության և սպասարկման աշխատանքների որակի բարելավման համար: 
Սույն որոշումների ընդունման անհրաժեշտությունը բխում է «Զինապարտության մասին» օրենքից, Հայաստանի Հանրապետության Նախագահի համապատասխան կարգադրությունից, Հայաստանի Հանրապետության Ազգային անվտանգության Խորհրդին կից կայացած խորհրդակցության N 2 արձանագրության 1-ին կետից:  Ի կատարումն նշված հանձնարարականների ՀՀ պաշտպանության նախարարության հետ համատեղ մշակվել և հաստատվել  է «Զորակոչի որակի բարելավման միջոցառումների պլանը», որի 9-րդ կետի համաձայն նախատեսվում է 14-15 տարեկան պատանիների շրջանում իրականացնել տվյալ տարիքային խմբի ամբուլատոր սկրինինգ հետազոտություն` նախազորակոչային տարիքի անձանց համար սահմանված ծավալների շրջանակներում: 

Սույն որոշումների նախագծերի ընդունումը նպատակ ունի մինչև նախազորակոչը և զորակոչը սկսելն իրականացնել 14-15 տարեկան պատանիների հիվանդությունների վաղ ախտորոշում ու բուժում (ըստ անհրաժեշտության ամբուլատոր կամ հիվանդանոցային), դրանով իսկ նպաստելով վերջիններիս առողջացմանը և նախապատրաստելով ՀՀ Ազգային բանակում ծառայելու նրանց առաքելությանը: 
ՀՀ ԱՌՈՂՋԱՊԱՀՈՒԹՅԱՆ ՆԱԽԱՐԱՐ`                              Հ. ՔՈՒՇԿՅԱՆ

ՏԵՂԵԿԱՆՔ
  Իրավական ակտն ընդունելու կապակցությամբ Հայաստանի Հանրապետության պետական բյուջեի եկամուտների նվազեցման կամ ծախսերի ավելացման մասին
«Հայաստանի Հանրապետության կառավարության 2008թվականի հուլիսի 10-ի N748-Ն որոշման մեջ լրացում կատարելու մասին»   Հայաստանի Հանրապետության կառավարության որոշման նախագիծն ընդունելու դեպքում  Հայաստանի Հանրապետության պետական   բյուջեում ծախսերի   ավելացում կամ նվազեցում չի նախատեսվում:
Տ Ե Ղ Ե Կ Ա Ն Ք

Նախագծի ընդունման առնչությամբ ընդունվելիք այլ նորմատիվ իրավական ակտերի ընդունման անհրաժեշտության մասին
«Հայաստանի Հանրապետության կառավարության 2008թվականի հուլիսի 10-ի N748-Ն որոշման մեջ լրացում կատարելու մասին» Հայաստանի Հանրապետության կառավարության որոշման  նախագծի ընդունման առնչությամբ անհրաժեշտություն է առաջանում կատարել համապատասխան փոփոխություն Հայաստանի Հանրապետության կառավարության  2004 թվականի մարտի 4-ի N318-Ն  որոշման մեջ:  
  ՀՀ առողջապահության նախարար                        Հարություն Քուշկյան
